                                Siyasetmedar  Îsa Hiso bavê Ferhet 
Hêzên îstixbarata Ramyarî a Sûrî dîse destên aşîtiyê kelepçe kirin û destê ku ji bo biratiya Kurd û Ereban hatibûn dirêj kirin bi kelepçeyan şidandin. Rêzdar Îsa Hiso bavê Ferhad ku bi salaye ji bo biratiya gelan, aştiya navxweyî a Sûrî û çareserkirina pirsgirêka Kurd bi rêyên aştiyane li Sûrî kar dikir,  berî çend rojan ji hêla îstxbarata ramyarî ve hat binçav kirin. 

Îsa Hiso yek ji kedkarê tevgera gelê Kurd yê herî çalaka li rojavayê Kurdistanê, wî ji bo parastina nirxên gelê Kurd gelek bedel dane û hîn jî dide û di her çalakiyên gelê Kurd yên li hindirê welat ew di rêzên pêşî  de ciyê xwe digre. Bavê Ferhat  mirovekî pir zane û wêrek e di bilêvkirina rastî yê de, her wiha jî ew bi sekna xwe a  li hember çewsandina ku li dijî gelê kurd li Sûrî tê kirin tê nas kirin, ew bi xwe jî ev cara çaremîne ku ji nhêla dewleta Sûrî ve tê girtin
Wer xweya dike ku rêcîma Behss a komara Sûrî di şopa Tirkiyê de a li dijî gelê Kurd bi rike, ev jî wê windayên gelekî mezin ji bo Sûrî bi xwe re bîne. Em tev dizanin ku li pey Tirkiyê hêza Nato heye, lê gelo li pey Sûrî kîjan hêz heye ku karibe Sûrî  ji van şaşiyên ku li dijî gelan dike rizgar bike. 
Ez bang li hemî kesayet û saziyên mafên mirovan û pêre jî li hemî nivîskar û rewşenbîrên dostê gelê Kurd  dikim ku ji vê çewsandina li hemberî gelê Kurd  a li  rojavayê Kurdistan û Sûrî re bêjin hêdî bese û dengê xwe ji bo azadiya siyasetmedar îsa Hiso bavê Ferhad û çewsandinên ku di kesayeta wî de li hember gelê Kurd tên kirin bilind bikin.
Azadî bo girtiyên ramanê li Sûrî 

